
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ

ᓯᕗᓕᖅᑎ ᓇᓗᓇᐃᖅᓯᔪᖅ ᐊᖏᔪᖅᑳᖓᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ

ᐃᖃᓗᐃᑦ, ᓄᓇᕗᑦ (ᒫᑦᓯ 13, 2009) – ᑲᓇᑕᓕᒫᒥ ᐊᖏᔪᖅᑳᑦᓴᒥᒃ ᕿᓂᓚᐅᖅᑐᑎᒃ, ᓯᕗᓕᖅᑎ ᐄᕙ ᐋᕆᐊᒃ 

ᑎᒃᑯᐊᖅᓯᓯᒪᔪᖅ ᐃᖃᓗᓐᓂᒥᐅᑕᕐᒥᒃ ᐲᑕ ᒪᑲᐃ ᐊᖏᔪᖅᑳᖑᓂᕐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ (QEC).

“ᒪᑲᐃ ᓇᑦᓴᕐᓂᐊᖅᑐᖅ ᐊᕐᕌᒍᓂᒃ ᐊᕙᑎᑲᓴᓐᓂᒃ ᐅᒻᒪᖅᑯᑎᓕᕆᓂᕐᒧᑦ ᖃᐅᔨᒪᓂᕐᒥᓂᒃ ᓴᓇᒪᓂᖏᓐᓂᒃ 

ᖃᐅᔨᒪᔨᑕᐅᓂᕐᒧᑦ, ᐊᐅᓚᑦᓯᓂᕐᒧᑦ, ᖃᕆᓴᐅᔭᓕᕆᓂᕐᒧᓪᓗ. ᐲᑕ ᐱᒋᐊᓚᐅᖅᓯᒪᔪᖅ ᐊᐅᓚᐅᓯᕆᓂᕐᒧᑦ 

ᖃᐅᔨᒪᔨᑕᐅᓂᕐᒧᑦ ᓛᐸᑐᐊ-ᓂᐅᕕᐊᓐᓛᓐᒥ ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᓄᑦᑎᓚᐅᖅᓯᒪᔪᖅ ᓄᓇᑦᓯᐊᕐᒥ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᑭᖑᓂᐊᒍᓪᓗ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᑭᖑᓂᐊᒍᑦ QEC-ᖑᓕᓚᐅᖅᑐᒧᑦ. 

ᑕᒫᓂ ᐃᖅᑲᓇᐃᔭᖅᑐᓂ ᐃᓕᓴᕆᔭᐅᓪᓗᓂ ᖁᕝᕙᕆᐊᖅᑕᐅᓚᐅᖅᑐᖅ ᑐᑭᒧᐊᑦᑎᑦᓯᔨᐅᓂᕐᒧᑦ ᖃᕆᓴᐅᔭᓕᕆᓂᕐᒧᑦ 

ᑭᖑᓂᐊᒍᓪᓗ ᑐᑭᒧᐊᑦᑎᑦᓯᔨᐅᓂᕐᒧᑦ ᐊᐅᓚᑦᓯᓂᕐᒧᑦ ᖃᕆᓴᐅᔭᓕᕆᓂᕐᒧᓪᓗ, ᒫᓐᓇᐅᔪᖅ ᐃᖅᑲᓇᐃᔮᕆᔭᖓ.

ᒥᓂᔅᑕ ᕼᐊᓐᑐ ᑐᑐ, ᒥᓂᔅᑕ ᑲᒪᒋᔭᖃᕐᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓂᒃ, ᐅᖃᖅᓯᒪᔪᖅ “ᖁᕕᐊᑦᑐᒍᑦ 

ᐆᒻᒪᖅᑯᑎᓕᕆᔨᒃᑯᑦ ᓯᕗᓕᖅᑎᖃᕐᓂᖏᑦ ᑐᓂᔭᐅᒻᒪᑦ ᐊᑦᓱᕉᑎᖃᑦᓯᐊᖅᑐᒧᑦ ᐊᑯᓂᐅᔪᒧᑦ ᑲᔪᓯᓂᖃᑦᓯᐊᕈᓐᓇᖁᓪᓗᒍ 

ᑎᒥᐅᔪᑦ. ᒫᓐᓇᐅᔪᖅ, ᖁᔭᓐᓇᒦᕈᒪᔭᕋ ᐳᕉᔅ ᕆᒡᐱ, ᑲᔪᓯᓂᖃᑦᓯᐊᖅᑐᒥᒃ ᐊᖏᔪᖅᑳᖑᑲᐃᓐᓇᓚᐅᕐᖓᑦ ᔪᓚᐃ 2008-

ᒥᓂᑦ.”

ᓴᐃᒪᓐ ᒥᖅᑯᓵᖅ, ᐃᒃᓯᕙᐅᑕᖅ QEC-ᑯᑦ ᑲᑎᒪᔨᖏᓐᓄᑦ, ᐊᖏᖃᑎᖃᖅᓯᒪᔪᖅ “ᒪᑲᐃ ᐱᔪᓐᓇᕐᓂᖃᑦᓯᐊᖅᑐᖅ, 

ᖃᐅᔨᒪᓂᖃᑦᓯᐊᖅᑐᓂ ᐊᑑᑎᖃᖅᓯᒪᑦᓯᐊᖅᑐᓂᓗ ᐱᓕᕆᒍᓐᓇᕐᓂᐊᖅᑐᖅ ᓯᕗᒧᒋᐊᕈᑎᖃᖅᑎᓪᓗᑕ. ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᐊᑦᓱᕉᑎᖃᖅᑐᑦ ᐊᑐᐃᓐᓇᐅᑎᑦᓯᒍᒪᓂᕐᒧᑦ ᐊᑦᑕᓇᙱᑦᑐᓂᒃ, ᑕᑎᒋᔭᐅᒍᓐᓇᖅᑐᓂᒃ 

ᐆᒻᒪᖅᑯᑎᓂᒃ ᑐᕌᖓᑦᓯᐊᖅᑐᓂᒃ ᐅᔾᔨᖅᓱᑦᓯᐊᖅᑐᓂᓪᓗ ᐱᓕᕆᖃᑎᖃᕐᓂᒃᑯᑦ ᐃᓚᐅᖃᑕᐅᕙᑦᑐᓕᒫᓂᒃ. ᒪᑲᐃᑉ 

ᓯᕗᓕᖅᑎᐅᒍᓐᓇᕐᓂᖓ ᑕᒪᑐᒥᖓ ᑲᒪᒍᑕᐅᓂᐊᖅᑐᖅ ᑐᕌᒐᑦᑎᓐᓂᒃ.”

ᑎᒃᑯᐊᖅᑕᐅᓂᖓ ᐊᖏᔪᖅᑳᑉ ᐊᑐᓕᕐᓂᐊᖅᑐᖅ ᐃᐳᕈ 1, 2009.

ᐃᓕᓴᐱ ᓇᐅᓪᓚᖅ

ᐊᓪᓚᑦᑎ ᒥᓂᔅᑕ ᑐᑐᒧᑦ

ᐅᖄᓚᐅᑎᖓ: (867) 975-5023

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ,
www.gov.nu.ca.

